
Nd. 471. Tillaga til þingsályktunar [184. mál]
um endurskoðun löggjafar um loftferðir.

Flm.: Gunnar Thoroddsen.

Neðri deild Alþingis ályktar að fela ríkisstjórninni að láta fram fara endur-
skoðun löggjafar um loftferðir. Skal endurskoðunin við það miðuð, að sett verði
heildarlög um þessi efni, lögtekin þau atriði alþjóðareglna um flugmál, sem þurfa
þykir, og settar skýrar reglur um innanlandsflug, m. a. um flug yfir bæjum og þétt-
býli og um flug kennsluvéla.

Greinargerð.
Gildandi lög um loftferðir eru nr. 32 frá 1929. Um samgöngureglur loftfara

segir m. a. í þeim, að "meðan atvinnu- og samgöngumálaráðuneytið gefur ekki út
reglugerð um þessi efni, ber að nota samgöngureglur þær, er gilda í alþjóðaskiptum
um loftferðir".

Reglugerðir eru til um umferð, öryggi o. fl. fyrir Reykjavíkurflugvöll og Kefla-
víkurflugvöll, en almennar alþjóðareglur um flugmál hafa ekki verið lögfestar eða
birtar hér á landi. Akveðnar og ýtarlegar reglur eru þannig ekki í lögum um flug
yfir bæjum eða þéttbýlum svæðum, flug kennsluvéla eða um ónauðsynlegt flug.

Tilgangurinn með tillögu þessari er sá, að skýr lagaákvæði verði sett um þessi
atriði og aðra þætti flugmálanna.

Nánari grein verður gerð fyrir tillögunni í framsögu.


